
KUALA TERENGGANU: Kesedaran masyarakat terhadap suntikan vaksin
semakin tinggi dan melepasi sasaran ditetapkan kerajaan bulan lalu.

Timbalan Menteri Sains, Teknologi dan Inovasi (MOSTI), Datuk Ahmad
Amzad Hashim, berkata kerajaan menyasarkan 150,000 suntikan, tetapi
meningkat kepada 169,000 suntikan sehari sepanjang bulan lalu.

Katanya, kerajaan menyasarkan sebanyak 390,000 suntikan sehari dapat
dilakukan sepanjang bulan ini.

"Kita akan percepatkan proses suntikan vaksin sepanjang bulan ini,'
katanya kepada media selepas menyantuni pesakit kronik, Tuan Sipah

Aminah Tuan Tengah, 62, di Kampung Raja Baran Chendering, di sini, hari

ni.

Mengenai bekalan vaksin, Ahmad Amzad yang juga Ahli Parlimen Kuala
Terengganu berkata, kerajaan bakal menerima bekalan sebanyak 12 juta
dos vaksin bulan ini.

Katanya, kerajaan akan menerima sumbangan sejuta dos bekalan vaksin
Pfizer-BioNtech daripada kerajaan Amerika Syarikat (AS), yang dijangka
tiba Isnin ini.

"Kerajaan Jepun juga sudah menghantar sumbangan sejuta dos vaksin

Suntikan vaksin melebihi sasaran

Mmotltldcvcilivuy, ocvliididi .

"Kita juga sedang menunggu pengesahan tarikh penghantaran sejuta dos
vaksin Sinovac daripada Kerajaan China," katanya.

Ahmad Amzad berkata, kerajaan amat menghargai sumbangan vaksin

dari ketiga-tiga negara, yang melambangkan keprihatinan Kerajaan Jepun,

AS dan China terhadap negara ini.

"la juga menunjukkan kepercayaan mereka kepada negara kita dalam
usaha memerangi wabak COVID-19, dan menyokong program imunisasi
global bagi membendung penularan wabak ini.

"Bekalan vaksin itu dapat memperhebatkan lagi Program Imunisasi
COVID-19 Kebangsaan (PICK) dan membantu negara mencapai nilai
ambang seperti digariskan dalam Pelan Pemulihan Negara (PPN),
katanya.

Mengenai kadar suntikan harian di Kelantan, Pahang dan Terengganu,
Ahmad Amzad berkata, MOSTI meminta kerajaan di negeri terbabit
meningkatkan kadar suntikan vaksin hariannya.

"Berdasarkan kunjungan dan perbincangan antara pihak MOSTI dan
pegawai di negeri berkenaan, kita meminta setiap negeri supaya bersedia
melaksanakan kadar suntikan lebih tinggi.

"Jika semua negeri berjaya melaksanakan suntikan yang lebih tinggi, kita
yakin mampu mencapai 80 peratus suntikan sebelum tengkujuh yang
dijangka Oktober depan,' katanya.

Ahmad Amzad (kiri) menyampaikan bantuan perubatan untuk Tuan Sipah (berbaring)
kepada Nurul Asykin (dua kanan depan) pada program menyantuni pesakit kronik di

Kampung Raja Baran Chendering, hari ini. - NSTP/Baharom Bakar

